
Devaih Kritam 03 Vishnu Stotram

దేవైః  కృతం ౩ విష్ణుస్తోత్రమ్ 

దేవా ఊచుః ।
నారాయణాక్షరానన్త శరణాగతపాలక ।
మృకణ్డుతపసా  త్రస్తాన్  పాహి నః శరణాగతాన్ ॥ ౫౫॥
జయ దేవాధిదేవేశ జయ శఙ్ఖగదాధర  ।
జయో లోకస్వరూపాయ జయో బ్రహ్మాణ్డహేతవే   ॥ ౫౬॥
నమస్తే దేవదేవేశ నమస్తే లోకపావన ।
నమస్తే లోకనాథాయ నమస్తే లోకసాక్షిణే ॥ ౫౭॥
నమస్తే ధ్యానగమ్యాయ నమస్తే ధ్యానహేతవే ।
నమస్తే ధ్యానరూపాయ నమస్తే ధ్యానసాక్షిణే ॥ ౫౮॥
కేశిహన్త్రే నమస్తుభ్యం మధుహన్త్రే పరాత్మనే ।
నమోభూమ్యాదిరూపాయ నమశ్చైతన్యరూపిణే  ॥ ౫౯॥
నమో జ్యేష్ఠాయ  శుద్ధాయ  నిర్గుణాయ  గుణాత్మనే ।
అరూపాయ స్వరూపాయ బహురూపాయ తే నమః ॥౬౦॥
నమో బ్రహ్మణ్యదేవాయ  గోబ్రాహ్మణహితాయ  చ ।
జగద్ధితాయ  కృష్ణాయ  గోవిన్దాయ  నమో నమః ॥౬౧॥
నమో హిరణ్యగర్భాయ నమో బ్రహ్మాదిరూపిణే  ।
నమః సూర్యాదిరూపాయ హవ్యకవ్యభుజే నమః ॥౬౨॥
నమో నిత్యాయ వన్ద్యాయ  సదానన్దైకరూపిణే  ।
నమః స్మృతార్తినాశాయభూయోభూయో నమో నమః ॥౬౩॥
ఏవం దేవస్తుతిం శ్రుత్వా  భగవాన్ కమలాపతిః ।
ప్రత్యక్షతామగాత్తేషాం  శఙ్ఖచక్రగదాధరః   ॥౬౪॥
ఇతి నారదపురాణే పూర్వభాగే చతుర్థాధ్యాయాన్తర్గతం 

దేవైః  కృతం విష్ణుస్తోత్రం   సమాప్తమ్ ।

బృహన్నారదీయపురాణ ।పూర్వభాగ । అధ్యాయ ౪/౫౫-౬౩॥

